
Gair gan y Gweinidog Ionawr 2024

Dalen lân
“I Dduw y dechreuadau

rhown fawl am ddalen lân.”
John Roderick Rees 

Am unwaith, dwi’n sgwennu’r geiriau yma’n gyntaf yn 
hytrach na’u teipio. Mae ‘na rywbeth braf am lif inc ar
bapur yn lle tapio ar allweddell ac am gael ysbaid o orfod
syllu ar y sgriniau bach a mawr sy’n gormesu’n bywydau ni
y dyddiau hyn. Ond cyn cyrraedd y ’sgwennu mae’n rhaid
syllu ar ddalen wag. Dwi wedi clywed nifer fawr o awduron
profiadol mewn cyfweliadau yn sôn am yr angst yna o syllu
ar y gwacter heb unrhyw syniad sut mae dechrau ei lenwi. 

Wrth gwrs, mae ’na lawer i’w ddweud dros ddalen lân, 
dyna’r hyn y mae dechrau pob blwyddyn yn ei roi i ni. Mae
llawer o wawdio ar bobl am greu addunedau sy’n cael eu
torri mewn dim o amser, ond llai yn cael ei ddweud am y

cyfle mae blwyddyn newydd yn ei roi. Oes na bethau y gallem wneud gyda’n hamser sy’n fwy
llesol i ni yn feddyliol, yn gorfforol ac yn ysbrydol tybed na’n patrwm o fyw presennol? Oes na
ffyrdd y gallwn ni ddechrau byw sy’n fwy caredig i’r bobl o’n hamgylch ni ac i’n planed? 

Wrth i’r ymladd barhau yn Gaza, da ni’n ymwybodol iawn sut y mae troseddau’r gorffennol
o’r ddwy ochr yn rhwystr enfawr rhag symud ymlaen i greu cymod a heddwch. Ychwanegwch
wedyn ymyrraeth gweddill y byd sy’n gwylio’r gyflafan ac yn dewis ochr ac mae hi’n anoddach
fyth i ddychmygu datrysiad. Dyna siom oedd clywed fod yr Unol Daleithiau wedi defnyddio’i
veto i wrthwynebu cynnig gan y Cenhedloedd Unedig yn galw am gadoediad a bod y rhai sy’n
ein cynrychioli ni wedi atal eu pleidlais. 
O am i’r ddwy ochr gael dalen lân i ddechrau eto a chanod ffordd gyfiawn a theg i gydfyw i’r
dyfodol.

Wrth i chi ddarllen y geiriau yma fe fyddwn ar drothwy’r Nadolig pryd y byddwn yn dathlu geni
Crist, yr un sy’n dod i gynnig dalen lân i ni gyda Duw ac yn medru ll’nau llanast y blotiau inc
a wnaethom ar ddalennau ddoe. Mae Crist yn ein gwahodd ninnau yn ein tro i gynnig dalen lân
i bobl eraill. I bwy fedrwn ni gynnig dalen lân yn 2024? Neu oes na rywun sydd angen clywed
ymddiheuriad ganddom ni?

Sut mae dechrau dalen lân 2024? Efallai cyn ysgrifennu y dylem ddechrau drwy darllen geiriau
yr addewidion sydd wedi eu hysgrifennu’n barod ar ein calonnau gan Dduw, geiriau o gariad a
chysur, geiriau o obaith a nerth. Beth bynnag ddaw i ni yn 2024, ymddiriedwn fod Duw yn ein
caru, y bydd Crist yn cerdded gyda ni a bydd yr Ysbryd Glân yn ein harfogi a’n nerthu.

“a ni wrth borth y misoedd 
yn ffyddiog am a ddaw,

ar drothwy’r daith anesgor
gafaelwn yn ei law.” 

John Roderick Rees 

OeDFaOn a CHYFaRFODYDD IOnaWR
Bore Sul,           
7 Ionawr,    

Oedfa gymun dan arweiniad y gweinidog

Pnawn Mawrth,
9 Ionawr, 

Cyfarfod ‘paned a sgwrs’ (3pm tan 4pm)  

Bore Sul,        
14 Ionawr,    

Oedfa pob oed dan arweiniad y gweinidog

Bore Sul,        
21 Ionawr,   

Oedfa dan arweiniad y Parchg Peter Cutts

Bore Sul,         
28 Ionawr,   

Oedfa dan arweiniad y gweinidog 

MInS PeIS
Diolch i bawb gyfrannodd mins peis mewn
ymateb i gais gan Banc Bwyd y Gadeirlan
ar gyfer cyfnod y Nadolig.  Diolch hefyd am
y cyfraniadau ariannol sydd mor allweddol
i sicrhau parhad y gwasanaeth. Mae llythyr
Banc Bwyd y Gadeirlan yn dweud y cyfan.

Plant YSGOl HIRael
WRtH eu BODDau

Mewn cydweithrediad gydag Ysgol Hirael,
cynhaliwyd cyngherddau Nadolig 
i ddisgyblion a rhieni'r ysgol yn Emaus, 
dan arweiniad Mrs Linda Evans, Pennaeth yr
ysgol, gyda chymorth yr athrawon. 
Achlysur arbennig iawn.

MRS lInDa eVanS

Byddwch wedi sylwi bod y
mwsogl a’r dail ar y maes
parcio a’r llwybrau o 
amgylch y capel wedi
cael eu clirio. 

Daeth grŵp da o 
wirfoddolwyr ynghyd i
gwblhau’r dasg ond 
roeddynt yn rhy brysur i 
wynebu’r camera! 

Fedrwch chi ddyfalu pwy
yw pwy o blith rhai o’r
gwirfoddolwyr? Diolch i
bawb am eu gwaith.

GLANHAU’R LLWYBRAU

BlODau RHaGFYR
Diolch i Eleri a Dilwen Jones 

am ofalu am flodau 
ar gyfer oedfaon mis Rhagfyr.

BlODau MIS IOnaWR
Ionawr 7fed a 14eg

Branwen Jarvis

Ionawr 21ain a 28ain 
Branwen Niclas

Diolch i bawb
sydd wedi rhoi 

blodau yn ystod 2023. 
Mae rhestr ar gyfer 2024 

ar gael yn y cyntedd 
neu croeso i chi gysylltu 
gyda Kath neu Meriel.

Diolch 

Kath Jones 01248 353313
Meriel 01248 352205
neu  merielparry@gmail.com

ateB I BOS RHaGFYR 2023

POS DYBlu a tHReBlu

Y rhif yw 20

POS IOnaWR 2024
POS GYRRu

Gyrrais fy nghar 
ar gyflymder o

20mya
o Emaus 

i Berea Newydd. 

Gadewais y car yno

a rheidiais
ar gefn beic 
yn ôl i Emaus 

ar hyd yr un ffordd 
ar gyflymder

o12mya.

Faint oedd fy nghyflymder 
ar gyfartaledd dros y daith i gyd?

(Rhybudd: nid 16mya yw’r ateb!)

BLODAU

CôR CeneDlaetHOl 
IeuenCtID CYMRu

Mae Cian Iolen Rhys wedi 
ei dderbyn fel aelod o Gôr
Cenedlaethol Ieuenctid  Cymru.
Ar ôl cwrs preswyl ym mis Awst
bydd y côr, dan arweiniad Tim
Rhys-Evans yn cynnal tri 
chyngerdd yn Neuadd Dewi
Sant, Caerdydd rhwng 23ain a’r
26ain Awst 2024.

Pob lwc Cian!

Hel StaMPIau 
eR BuDD CYMDeItHaS Y DeIllIOn

Daw cyfle arbennig dros y Nadolig i hel
stampiau a'u rhoi yn y blwch yng
nghyntedd y capel er budd y deillion.
Cadwch eich stampiau Dolig, felly, a
chofiwch eu rhoi yn y blwch pan ddaw'r
cyfle. 

llWYDDIant
Llongyfarchiadau

calonnog
i Helen Owen 

ar ei llwyddiant 
yn arholiad piano

A.R.S.M. 
Mae Helen yn diwtor piano 

yng Nghanolfan William Mathias, 
ond mae hi’n cael ei hyfforddi 

gan y pianydd enwog 
Iwan Llywelyn Jones. 

Da iawn  Helen! 

MaSnaCH DeG
Cafwyd diweddglo llwyddiannus iawn yma yn Emaus, yn dilyn blwyddyn anodd
i bawb sy'n ymwneud â masnach deg ar ôl colli Traidcraft. Roedd y festri 
unwaith eto'n orlawn ac yn fyrlymus. Roedd y gwerthiant o nwyddau Masnach
Deg yn £1200, yr uchaf erioed, ac oherwydd hyn rydym wedi gallu rhannu'r
elw a wnaed ers mis Medi rhwng y tair elusen arferol fel a ganlyn:

transform trade       £250
BMS                          £200
Cymorth Cristnogol   £200

Yn ychwanegol, gwnaeth y stondinau eraill yn dda hefyd, gan gynnwys stondin grefftau Wes
a'r stondin lyfrau. Bydd £300 yn mynd tuag at apêl Colombia gan Wes, a £65 o'r stondin lyfrau.

Braf cael croesawu stondinau eraill yn rhan o fwrlwm Masnach Deg, gan gynnwys eitemau
lliwgar Henny Hare a chacennau a danteithion Margaret Jones, ei cherrig tymhorol yn 
ychwanegu at yr amrywiaeth.

Diolch yn fawr iawn i bawb fu'n helpu o fis i fis ar y stondin ac yn y gegin, ac i bawb fu'n
cefnogi ac yn prynu'r nwyddau.

Cofiwch ein bod yn dal i gefnogi traidcraft trwy ein cefnogaeth o transform trade. Y nhw
gafodd yr hawl i ddefnyddio logo Traidcraft, felly gallwn edrych ymlaen i weld rhai nwyddau
‘Traidcraft’ yn y dyfodol.

Catrin Evans

BWRlWM MaSnaCH DeG

RHAGHYSBYSEB
Bydd y 

bore coffi nesaf
ar 3 Chwefror, 
ac ar 2 Mawrth 

bydd gweithgaredd
arbennig i ddathlu

Masnach Deg.

Daw mwy o fanylion
yn nes at y dyddiad.

StOnDInau eRaIll

CACENNAU A DANTEITHION
MARGARET JONES

EITEMAU LLIWGAR 
HENNY HARE

CERRIG TYMHOROL  
MARGARET JONES



YR WYtHnOS WeDDI aM unDeB CRIStnOGOl
IOnaWR 18-25 2024

Thema’r wythnos eleni yw “Dos a gwna dithau'r un
modd” allan o Ddameg y Samariad Trugarog yn Efengyl
Luc Pennod 10.  Paratowyd y deunydd gan Eglwysi
Cristnogol Burkina Faso ac mae ar gael i’w lawr lwytho
o https://ctbi.org.uk/resources-for-week-of-prayer-
for-christian-unity-2024
Mae Cytûn Bangor wedi trefnu cyfres o gyfarfodydd
gwahanol yn ystod yr Wythnos:
nos Iau, Ionawr 18fed, am 7.30pm -
Oedfa Ddwyieithog Agoriadol yn Eglwys Sant Ioan, 
dan ofal Eglwys Sant Ioan ac Emaus.
nos Wener, Ionawr 19eg am 7.30pm - Gwasanaeth yn
arddull Taizé yn Eglwys Ein Harglwyddes a Sant Iago.
nos lun, Ionawr 22ain am 7.30pm – Cyfarfod trafod
yn Eglwys Penrallt. 
Dydd Mawrth, Ionawr 23ain, am 2.30 pm – Cyfarfod
trafod yn Nhŷ Cwrdd y Crynwyr, dan ofal y Crynwyr a’r
Gadeirlan.
nos Fercher, Ionawr 24ain, am 7.30pm – Cyfarfod
trafod yng Nghapel Berea Newydd, dan ofal Berea
Newydd a Mosaic.

Croeso cynnes i bawb!

Dolig 2023
“Tyrd, plannwn yma goeden fach

I gofio’r dyddiau cyn y strach;
Anwesa’r dail, ’dollta i’r dŵr
A chawn anghofio’r boen a’r stŵr.”

“Os daw awel cymod drwy y dail
Bydd hwn yn Ddolig heb ei ail

A chawn fyw ein bywyd, ti a fi,
Yn ffrindiau eto mewn harmoni.”

Dymuniadau mawr y Nadolig hwn:
Tawelwch taflegrau a mudandod gwn.

Cen Williams

CROeSaWu 
CYFnOD aDFent

Hawys a Nest 
yng nghwmni’r

Parchedig Andrew Sully, 
pennaeth dros dro 
Cymorth Cristnogol 

yng Nghymru, 
a Hannah Smethurst 

a arweiniodd oedfa Adfent 
anffurfiol arbennig yn Emaus 

ar 10 Rhagfyr, 
i gyd dan ofal ein gweinidog.

DWYRaIn CanOl
Mae pob cyfraniad yn wyneb argyfwng enbyd y Dwyrain Canol 
yn gwneud gwahaniaeth. 
Diolch i Cymorth Cristnogol am gydnabod, drwy’r llythyr isod, 
un o gasgliadau Emaus.

GWIRFODDOlWYR Y GeGIn

RHaI O'R nWYDDau

SGWRS

StOnDInau PRYSuR

Daeth gair gan drefnwyr Pobl i Bobl
yn diolch yn fawr i aelodau Emaus 

am eu cymorth a’u cefnogaeth gyda’r 
Bore Coffi. 

Roedd llond y festri a’r maes parcio 
– a chodwyd £480 at yr achos.

GRant O BantYFeDWen
Diolch i'r gweithgor technoleg am fynd ati rai misoedd yn ôl i wneud cais am
grant gan Ymddiriedolaeth Pantyfedwen tuag at gostau uwchraddio 
darpariaeth Emaus.
Llwyddodd y cais a derbyniwyd £2K (yr uchafswm oedd ar gael) gan yr 
ymddiriedolaeth fel cyfraniad at y gwaith.

BOCSYS t4u 2023
Derbyniwyd y gydnabyddiaeth islaw oddiwrth Eirwyn Vaughan,

yn diolch i'r eglwys am ein cyfraniad at T4U eleni.  
Gallwn fod yn falch y bydd plant, sy'n byw mewn rhannau o'r byd ble

mae rhyfela, yn elwa o'r haelioni.

Diolch i aelodau Emaus am eu haelioni eto eleni.
S.A.D.



PaRtI CYlCH tI a FI

Y Cylch Ti a Fi yng nghwmni Siôn Corn

BANC BWYD Y GADEIRLAN

Tŷ Deiniol 
Clôs y Gadeirlan 
Bangor      
Tachwedd 28ain 2023  

I sylw pawb yng nghapel emaus

Ar ran Banc Bwyd y Gadeirlan, hoffem ddiolch o galon i chi gyd am y rhoddion
bwyd a’r gefnogaeth ariannol a ddaeth i law’r Banc Bwyd yn ystod 2023. Rydym
yn ddiolchgar iawn i chi am eich haelioni gan fod y gwasanaeth rydym yn ei
ddarparu i bobl anghenus Bangor yn llwyr ddibynnol ar roddion o’r math hwn. Mae
pob cyfraniad yn mynd yn syth i bobl o’r ardal sy’n mynd drwy 
amseroedd anodd.

Diolch am eich cefnogaeth gyson

Cofion cynnes,

Timau’r Banc Bwyd

GOlYGYDDIOn  Y neGeSYDD  2023 / 2024

Cyfrifoldeb golygyddion yw derbyn a hel deunydd
ar gyfer rhifyn penodol a’i drosglwyddo i’r cysodwr

erbyn y Sul olaf ond un yn y  mis

RHIFYn un neu ddau olygydd ar gyfer unrhyw fis

GOlYGYDDIOn  Y neGeSYDD  2023/2024

Cyfrifoldeb golygyddion yw derbyn a hel deunydd
ar gyfer rhifyn penodol a’i drosglwyddo i’r cysodwr

erbyn y Sul olaf ond un yn y  mis

un neu ddau olygydd ar gyfer unrhyw fisRHIFYn

Gareth ac ann Roberts
Ffôn :364049 ebost :garethroberts46@icloud.com

eleri lloyd Jones
Ffôn :364665 ebost :eleri.jones30@btinternet.com

elen lansdown
Ffôn : 364843 ebost :elen.lansdown@icloud.com

Gareth Ffowc Roberts 
Ffôn : 351243 
ebost : ysgrifennydd.emaus.bangor@gmail.com

nia llwyd
Ffôn : 370650 ebost : niallwyd@btinternet.com

Sian eleri Morgan
Ffôn : 371933 ebost :sianelerimorgan@gmail.com

Marian Ifans
Ffôn : 07780 664668 ebost : marian.ifans@gmail.com

Siân arwel a Branwen Jarvis
Ffôn : 713464  ebost : arwelfa@hotmail.co.uk

Carol a Dylan Owen
Ffôn : 351551 ebost : dol@btinternet.com

Meriel Parry
Ffôn : 352205  ebost : merielparry@gmail.com

Gareth Ffowc Roberts 
Ffôn : 351243 
ebost : ysgrifennydd.emaus.bangor@gmail.com

Hydref
2023
- - - - - - 

Tachwedd
2023
- - - - - - 

Rhagfyr
2023
- - - - - - 

Ionawr
2024
- - - - - - 

Chwefror
2024
- - - - - - 

Mawrth
2024
- - - - - - 
Ebrill
2024
- - - - - - 
Mai

2024
- - - - - - 

Mehefin
2024
- - - - - - 

Gorffennaf
2024
- - - - - - 

Awst/Medi
2024

